
Non tefio atopado ninguén até o
momento, sacando os estudosos da
fauna, que soubera dicirme, e menos
describirme, o que era un musgafo,
murafio, furaio, ou un furafollas.

E quen son estes animalifios? Pois
uns mamiferos, mais ben micromami-
feros, diminutos seres duns poucos
gramos de peso, cubertos dun pelo que
vai desde o castafio até o negro e que,
para a sua desgraza, aseméllanse moito
aos ratifios ou as cortas.

Estes pequenos mamiferos, en con-
creto as sete especies do noso pais,
tefien todos unha caracteristica morfo-
l[o6xica que a pouco que nos fixemos
veremos que os fai distintos dos inde-
sexabeis ratos e cortas. Todos eles
tefien un focifio alongado, proporcio-
nalmente moito mais longo con rela-
cion a cabeza que o que tefien os rati-
fios. Ademais, estes insectivoros non
tefien apenas orellas, mentres que os
ratifios son todos bastante orelludos.
Outra caracteristica que os diferenza
dos outros pequenos mamiferos coifie-
cidos € a sua dentamia. Se lles abrimos
a diminuta boca para verlles a denta-
dura, teriamos claras varias cuestions.
A primeira, que non son roedores, non
tefien eses incisivos sobresaintes e
robustos cos que os ratos e parentes
tanto dano fan rilando aqui e acola sen
que haxa material que se lles resista. A
segunda, que tefien dentadura propia
dos carnivoros, concretamente dos
insectivoros, cunhas queixadas cheas
de pezas bucais, coma nos, e coa parti-
cularidade de que a maioria das espe-

cies tefien tintadas de vermello as cus-
pides dentarias pola acumulacion de
sales de ferro.

Ao ser sete especies diferentes, dan
para que as poidamos ver desde a beira
do mar até as altas montafias do orien-
te e en moi variados habitats: prados,
terreos de cultivo, ribeiras con pastei-
ros ou bosques, fragas ou simplemente
onde tefan abundante cobertura vexe-
tal. A maioria gusta dos lugares humi-
dos e non lle ten medo & friaxe.

Como son tan cativifios, a suUa
defensa non € precisamente o ataque,
polo que para garantir a supervivencia
da especie reprodicense moito, tendo
camadas numerosas € incluso duas por
ano. Levan unha vida discreta e con
habitos nocturnos, moi activos no
lusco fusco. Non son doados de ver,
quizais sexa esta a razon pola que son
pouco cofiecidos polos humanos; non
asi, polas cobras, rapinas nocturnas,
gatos, e demais carnivoros que andan
pola noite e que son os seus inimigos
naturais.

Lembro, van alé moitos anos, que
meu pai, facendo unha pequena limpe-
za dentro dun pendello que estaba no
medio do monte, descubriu debaixo
dunha uralita unha nifada deles. Meu
pai, que non os distinguia dos ratos,
desfixose daquelas pequenas criaturas
pensando que estaba axudando ao
mundo a liberarse da molesta praga
dos roedores; un erro perdoabel, xa que
0 meu proxenitor era mecanico de pro-
fesion e os amigos das maquinas e os

naturalistas andaron case sempre por
camifios diferentes. O que xa non ¢ tan
comprensibel é que xente que vive no e
do campo non os cofieza porque, inde-
pendentemente dos gustos, son uns
aliados perfectos a hora de cultivar. Os
musgafios son uns insecticidas naturais
inigualabeis e sans, a custe cero, que
axudan a manter a raia moitos dos
insectos que ocasionan molestias e
perdas economicas aos agrogandeiros.

Son animais protexidos precisa-
mente polos beneficios que aportan e
polo perigo de desaparecer, ao estar
gravemente diminuidos por insectici-
das e biocidas que estamos empregan-
do nos cultivos; produtos que tefien o
efecto de librarnos, momentaneamen-
te, dos molestos insectos a costa de
provocar, ao entrar na cadea trofica,
mortaldades impensabeis en cantidade
de insectivoros: réptiles, anfibios,
paxaros ou mamiferos, e de contami-
narmonos a nés mesmos. £ imperdoa-
bel que os responsabeis do ambiente
non fagan seguimento e campafas en
defensa destes ananos do mundo natu-
ral, deixando a agra aberta as indus-
trias quimicas para que fagan negocio
a conta da xente do campo e da nosa
saude.

Houbo un tempo en que se cofie-
cian estes humildes animalifios (mesmo
alguén lles deu nome). Eran tempos nos
que non habia grandes industrias agro-
quimicas e nos que os humanos esta-
bamos mais en contacto co medio
natural. Eran tempos que non han vol-
ver, porque nada se repite, pero nds
habemos seguir insistindo en que de
costas a natureza o mundo leva un
camifio equivocado, que vai cara unha
destrucion masiva, ainda que polo
momento s6 empezara por uns diminu-
tos animalifios que perderon o nome
porque nin se sabe que existen.

* Xosé Salvadores ¢ o vogal de Biodiversidade de
ADEGA.





